
     MENADŽMENTU 

JAVNOG PREDUZEĆA ZA 

«VODNO PODRUČJE SLIVOVA RIJEKE SAVE» 

SARAJEVO
IZVJEŠTAJ/IZVJEŠĆE  REVIZORA

1. Obavili smo reviziju finansijskih/financijskih izvještaja/izvješća Javnog preduzeća za “ Vodno područje slivova rijeke Save “ Sarajevo, iskazanih na stranicama 1 do 19 Izvještaja/Izvješća o obavljenoj reviziji  financijskih/finansijskih izvještaja/izvješća na dan 31.12.2001.godine. Za ova izvještaje/izvješća odgovoran je menadžment Javnog preduzeća za “ Vodno područje slivova rijeke Save “ Sarajevo. Naša odgovornost se svodi na izražavanje mišljenja o tim finansijskim/financijskim izvještajima/izvješćima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji (“Službene novine F BiH“, br. 48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruža razumno uvijerenje o tome da li u finansijskim/ financijskim izvještajima/izviješćima ima značajnih pogrešaka kao i da li su finansijske/financijske transakcije izvršene u skladu sa zakonskim propisima. Revizija je uključila ispitivanja, testiranja i prikupljanja dokaza koji podkrepljuju iznose i objave u finansijskim/financijskim izvještajima/izvješćima. Revizija je takođe obuhvatila ocjenu primjenjenih računovodstvenih načela i vrednovanje sveukupne prezentacije finansijskih/financijskih izvještaja/izvješća. Vjerujemo da je provedenom revizijom prikupljeno dovoljno dokaza kako bi se stvorile pouzdane osnove za izražavanje našeg mišljenja.

3. S obzirom da nismo obavljali reviziju finansijskih/financijskih izvještaja/izvješća za 2000. godinu ne iskazujemo mišljenje o početnim stanjima 01.01.2001.g. u skladu sa F BiH revizijskim standardom 510.

4. U vezi finansijskih/financijskih izvještaja/izvješća Javnog preduzeća za “ Vodno područje slivova rijeke Save “ Sarajevo, na dan 31.12.2001.godine, dajemo mišljenje sa rezervom, obzirom da nismo imali dovoljno pouzdanu osnovu da potvrdimo, da finansijski/financijski izvještaji/izvješća Javnog poduzeća za “ Vodno područje slivova rijeke Save “ Sarajevo¸ daju u ukupnom obimu, realan i objektivan prikaz stanja po svim značajnim pitanjima.

Mišljenje sa rezervom je izraženo iz slijedećih razloga:

· U skladu sa Zakonom o vodama, Javno preduzeće sredstva za finansiranje poslova i zadataka zaštite od štetnog djelovanja voda, zaštite voda od zagađivanja, korištenje voda i stručnih poslova iz ove oblasti, obezbijeđuje iz sredstava po osnovu posebnih vodoprivrednih naknada, koje imaju karakter javnih prihoda i koji se uplaćuju na transakcijski račun preduzeća.Shodno tome Javno preduzeće

· sačinjava godišnji plan, finansijski plan i izvještaj o poslovanju javnog preduzeća koji usvaja Upravni odbor uz saglasnost Federalnog ministarstva poljoprivrede, vodoprivrede i šumarstva ( kao izvanbudžetski /izvanproračunski fondovi ).

· Javno preduzeće, je registrovano u skladu sa Zakonom o preduzećima ( nije izvršeno usklađivanje organizacijskog oblika sa Zakonom o privrednim društvima), vodi knjigovodstvo i sačinjava finansijske/financijske izvještaje/izvješća, koje usvaja Upravni odbor, kao privredno društvo, iskazuje rezultate poslovanja (dobit i gubitak iz poslovanja) i vrši raspodjelu dobiti i pokriće gubitka u skladu sa Statutom Javnog preduzeća i zakonskim propisima. Međutim imajući u vidu da se Javno preduzeće finansira sredstvima posebnih vodnih naknada koje imaju karakter javnih prihoda i mogu se koristiti samo za namjene određene Zakonom o vodama a uplaćuju se na transakcijski račun preduzeća, upitno je da li preduzeće po osnovu istih može iskazati rezultate poslovanja u vidu dobiti/ gubitka ili neutrošena sredstva treba evidentirati kao višak prihoda nad rashodima, koji se prenose u narednu godinu. 

· Zbog neriješenog statusa i položaja Javnog preduzeća, iskazani rezultati poslovanja u Izvještaju o poslovanju JP za “ Vodno područje slivova rijeke Save” za 2001.godinu, koji je usvojio Upravni odbor i na isti saglasnost dalo Federalno ministarstvo za poljoprivredu, vodoprivredu i šumarstvo su različiti u odnosu na iskazane rezultate poslovanja u finansijskim/financijskim izvještajima/izvješćima za 2001.godinu, koje je usvojio Upravni odbor. 

Zamjenik generalnog revizora                                                                          Generalni revizor

________________________                                                              ________________________

Branko Kolobarić, dipl.oec.                                                          mr.sc. Ibrahim Okanović, dipl. oec. 
IZVJEŠTAJ/IZVJEŠĆE
o obavljenoj reviziji finansijskih/financijskih izvještaja/izvješća

JAVNOG PREDUZEĆA ZA «VODNO PODRUČJE SLIVOVA RIJEKE SAVE»

SARAJEVO

na dan 31.12.2001.godine

Na osnovu ovlaštenja, a u skladu sa Zakonom o reviziji budžeta/proračuna u F BiH (“Sl.novine FBiH” br. 48/99), obavljena je revizija finansijskih/financijskih izvještaja/izvješća na dan 31.12.2001. godine Javnog preduzeća za “ Vodno područje slivova rijeke Save “ Sarajevo ( u daljem tekstu Preduzeće ).

Ured za reviziju budžeta/proračuna Federacije Bosne i Hercegovine prvi put vrši reviziju finansijskih/ financijskih izvještaja/izvješća Javnog preduzeća za "Vodno područje slivova rijeke Save" Sarajevo.

Reviziju finansijskih/financijskih izvještaja/izvješća za godinu koja završava na dan 31.12.2001.godine obavio je tim u sastavu:

· Munib Ovčina, dipl.oec; ovlašteni revizor

· Mirsada Janjoš, dipl.oec; ovlašteni revizor

· Dijana Šutalo, dipl.oec; mlađi revizor

Revizija je obavljena u periodu od 04.11.2002.godine do 18.11.2002.godine u prostorijama Preduzeća, u prisustvu ovlaštenih predstavnika Preduzeća.

1. OPĆI PODACI

Javno preduzeće za “Vodno područje slivova rijeke Save” Sarajevo, osnovano je u skladu sa članom 1. i 155. Zakona o vodama (“Sl. novine FBiH” br. 18/98) i Zakonom o preduzećima (“Sl. novine FBiH” br.2/95) i upisano u sudski registar pod brojem UF/I 2896/98 od 31.12.1998.godine kod Kantonalnog suda u Sarajevu. Preduzeće nije izvršilo usklađivanje organizacijskog oblika, u skladu sa Zakonom o privrednim društvima ( “Sl. novine F BiH” br.23/99 ).

Tačkom V Odluke o granicama vodnih područja ( “ Sl.novine F BiH “ br. 37/98 ) i tačkom IV Odluke o granicama glavnih slivnih područja ( “ Sl.novine F BiH “ br. 37/98 ) regulisane su granice Vodnog područja slivova Rijeke Save.

Djelatnost Preduzeća je regulisana članom 157. Zakona o vodama i ista se odnosi na: upravljanje vodama, vodoprivrednim objektima, javnim vodnim dobrom; vršenje vodoprivredne službe na vodnom području; vršenje poslova vodoprivrednog razvoja na vodnom području; organizaciju istražnih radova, izradu investiciono-tehničke i druge dokumentacije i vršenje revizije te dokumentacije na vodnom području kao i na ostale poslove u skladu sa navedenim članom.

Pored poslova navedenih u prethodnom stavu, u skladu sa članom 8. Statuta Preduzeća, Preduzeće obavlja i poslove: arhitektonske i inžinjerinske djelatnosti i tehničko savjetovanje; tehničko ispitivanje i analize; istraživanje i eksperimentalni razvoj u tehničkim i tehnološkim naukama; finansijski zakup-dio što se odnosi na zakup javnog vodnog dobra; izdavanje časopisa i povremenih publikacija i izdavanje knjiga.

Preduzeće posluje sredstvima koja pribavlja i stiče iz: naknada za vršenje poslova i zadataka određenih članom 157. Zakona o vodama, sredstava osnivača, kredita, ulaganja domaćih i stranih lica, donacija i drugih izvora.

Organ upravljanja u Preduzeću je Upravni odbor, koji se sastoji od devet članova, imenovanih od strane Vlade F BiH, Rješenjem broj 429/2001 od 20.09.2001.godine. Rad Upravnog odbora regulisan je Statutom i Poslovnikom o radu Upravnog odbora Preduzeća, usvojenim od strane istog aktom broj 03-1512-3/01 od 11.10.2001.godine.

Poslovodni organ Preduzeća je direktor Preduzeća, imenovan od strane Vlade F BiH Odlukom broj 154/99 od 01.07.1999.godine. Direktor Preduzeća odgovoran je za sprovođenje planova, utvrđene poslovne politike, odluka Upravnog odbora i za vršenje djelatnosti Javnog preduzeća za vodno područje u skladu sa Zakonom o vodama i Statutom Preduzeća.

Unutarnja organizacija i način rada Preduzeća regulisani su Pravilnikom o radu.

Sjedište Preduzeća je u Sarajevu, Ul. Grbavička 4a.

Na dan 31.12.2001. godine u Preduzeću je bilo uposleno 36 radnika.

2. CILJ REVIZIJE

Cilj revizije finansijskih/financijskih izvještaja/izvješća je da omogući revizoru da izrazi mišljenje o tome da li su finansijski/financijski izvještaji/izvješća pripremljeni, u svakom značajnom pogledu, u skladu sa ukupnom važećom zakonskom regulativom. Revizija je planirana i izvršena sa ciljem pribavljanja realne osnove da li finansijski/financijski izvještaji/izvješća odražavaju tačan i istinit prikaz poslovanja tokom godine i stanja na kraju godine. Revizija će utvrditi: da li su poduzete sve mjere za osiguranje, ubiranje i čuvanje javnih prihoda i da li su isplate javnih rashoda ili korištenje javnih prihoda vršene po odgovarajućim propisima i za svrhe utvrđene tim propisima.

Revizija, također, uključuje davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenja sredstava, kao i stvaranja podloge za uvođenje, primjenu i što efikasniji rad interne kontrole.

3. NALAZI I PREPORUKE

3. 1. USKLAĐENOST SA ZAKONSKIM PROPISIMA

U toku revizije finansijskih/financijskih izvještaja/izvješća za 2001.godinu konstatovano je da Preduzeće nije postupilo u skladu sa važećim zakonskim propisima u slijedećim slučajevima:

· u skladu sa članom 162. Stav 1. Zakona o vodama i članom 21. Statuta Preduzeća, nije donešen dugoročni i srednjoročni plan Javnog preduzeća za “ Vodno područje slivova rijeke  Save”. Prema izjavi odgovorne osobe, navedeni planovi nisu donešeni iz razloga što je osnov za izradu i donošenje dugoročnog i srednjoročnog plana Preduzeća, dugoročni i srednjoročni plan razvoja vodoprivrede, koje u skladu sa članom 17. Stav 3. i 4. Zakona o vodama donosi Parlament Federacije i Vlada Federacije, 

· na osnovu Odluke Upravnog odbora o uslovima i načinu rješavanja stambenih potreba stručnih radnika, broj 03-66-3/00 od 03.02.2000.godine ( Odluka stavljena van snage 18.07.2001.godine ), direktor Preduzeća je u 2001. godini odobrio sredstva za rješavanje stambenih potreba radnika u iznosu od 220.025,97 KM, od čega je u vidu kredita odobreno 154.826,23 KM a kao bespovratni lični popust 65.199,74 KM. U 2001. godini knjižen je odobreni stambeni kredit iz predhodnih godine u iznosu od 73.040,22 KM, od čega je u vidu  kredita dato 48.662,72 KM a lični popust 24.377,50 KM.

Izmjenama i dopunama Plana i Finansijskog plana JP za “ Vodno područje slivova rijeke Save “ Sarajevo za 2001.godinu za kadrovske stanove (stambene kredite) je planirano 191.000,00 KM.

Uzimajući u obzir da posebne vodne naknade imaju karakter javnih prihoda i da se u skladu sa članom 168. Zakona o vodama mogu koristiti samo za namjene određene navedenim zakonom, Preduzeće nije moglo rješavati stambene potrebe  stručnih radnika iz ovih sredstava, u skladu sa naprijed navedenom Odlukom Upravnog odbora, bez predhodne saglasnosti Federalnog ministarstva za poljoprivredu, vodoprivredu i šumarstvo. 

Također, Preduzeće je postupilo suprotno članu 162. Zakona o vodama, jer je za rješavanje stambenih potreba radnika u 2001.godini realizovalo više sredstava u iznosu od 29.025,97 KM u odnosu na odobrena sredstva od strane Federalnog ministarstva za poljoprivredu, vodoprivredu i šumarstvo. Navedena sredstva Ministarstvo je odobrilo za rješavanje stambenih potreba kadrova Preduzeća, međutim revizorskom timu nisu prezentirani usvojeni kriteriji na osnovu kojih bi se moglo utvrditi koji su kadrovi u Preduzeću, a odluku o stručnim radnicima Preduzeća i davanje kredita istim donosio je direktor.

Revizorski tim preporučuje:

· da se u skladu sa članom 162. stav 1. Zakona o vodama i članom 21. Statuta Preduzeća, donese dugoročni i srednjoročni plan JP za “Vodno područje slivova Rijeke Save”, s tim da se zatraži od nadležnih institucija F BiH, da u skladu sa članom 17. Stav 3. i 4. Zakona o vodama donesu dugoročne i srednjoročne planove razvoja vodoprivrede,

· da se u skladu sa članom 168. Zakona o vodama, sredstva za finansiranje vodoprivrede koriste samo za namjene određene ovim zakonom,
· da Upravni odbor i direktor Preduzeća, prilikom raspolaganja sredstvima vodnih naknada postupaju u skladu sa ovlaštenjima datim članom 162. i 163. Zakona o vodama.
3. 2. MENADŽMENT I SISTEM INTERNIH KONTROLA

Prilikom analize rada menadžmenta i sistema internih kontrola u toku revizije, a u skladu sa INTOSAI standardom, tačka 142. izvršena je procjena da li sistem interne kontrole pomaže zaštiti imovine i resursa, da li se osigurava tačnost i cjelovitost računovodstvenih evidencija i pouzdanost finansijskih/fnancijskih izvještaja/izvješća Preduzeća.

Sistem internih kontrola ugrađen je u organizaciju Preduzeća, Pravilnikom o radu, kojim je utvrđena unutrašnja organizacija Preduzeća i sistematizacija radnih mjesta u Preduzeću, koji je donešen na osnovu Zakona o vodama, Zakona o radu ("Sl. novine F BiH" broj 43/99 i 32/00) i Statuta Preduzeća. Navedenim pravilnikom je utvrđen način rukovođenja, ovlaštenja i odgovornosti službenika u obavljanju poslova i radnih zadataka, kao i raspored poslova po sektorima. Zaposlenici su raspoređeni na radna mjesta u skladu sa Pravilnikom o radu i obavljaju poslove i radne zadatke po nalogu rukovodioca sektora.

Preduzeće vodi knjigovodstvo i sastavlja računovodstvene iskaze u skladu sa Zakonom o računovodstvu ( “Sl. novine F BiH” br. 2/95 i 12/98 ), prema odredbama koje se odnose na privredna društva. Uvidom u prezentiranu dokumentaciju revizorski tim je konstatovao da Preduzeće nije internim aktom (Pravilnikom o računovodstvu i računovodstvenim politikama),

a u skladu sa Kodeksom računovodstvenih načela i računovodstvenih standarda F BiH ("Sl. novine F BiH" broj 50/98) i Zakonom o računovodstvu, regulisalo pitanja vezana za računovodstveno evidentiranje, vrste knjigovodstvenih dokumenata, način izdavanja, rokove i smjernice kretanja knjigovodstvene dokumentacije, inventarisanje, evidentiranje sitnog inventara, priznavanje prihoda i računovodstveni nadzor. 

Uvidom u funkcionisanje sistema internih kontrola, koji je ugrađen u organizaciju poslovanja Preduzeća, revizorski tim je konstatovao, da ovakav način organizacije interne kontrole ne obezbjeđuje menadžmentu dovoljnu zaštitu imovine, sprečavanje i otkrivanje prevare i greške. Međutim, revizorski tim smatra da u cilju veće efikasnosti poslovanja i rada interne kontrole, a u vezi tačnosti i potpunosti računovodstvene evidencije i pravovremenog pripremanja pouzdanih finansijskih/financijskih izvještaja/izvješća Preduzeće treba donijeti Pravilnik o računovodstvu i računovodstvenim politikama.
Revizorski tim preporučuje:

· da Preduzeće donese Pravilnik o računovodstvu i računovodstvenim politikama, u skladu sa Kodeksom računovodstvenih načela i računovodstvenih standarda F BiH i Zakonom o računovodstvu.
3.3.  FINANSIJSKI PLAN

3.3.1. DONOŠENJE FINANSIJSKOG PLANA 

Plan i Finansijski plan JP za “ Vodno područje slivova rijeke Save “ Sarajevo za 2001.godinu donešen je u martu 2001.godine na koji je Federalno ministarstvo poljoprivrede, vodoprivrede i šumarstva dalo saglasnost aktom br.07-25-902/01 od 25.05.2001.godine. Do donošenja navedenog plana, finansiranje Preduzeća se vršilo na osnovu Odluke o privremenom finansiranju JP za “ Vodno područje slivova rijeke Save “ Sarajevo za period januar-mart 2001.godine, br. 03-1655-1/00 od 14.12.2000.godine, koju je donio Upravni odbor.

Zbog razlika u kontinuitetu priliva po vrstama vodoprivrednih naknada i određene preraspodjele po vrstama rashoda u odnosu na Plan, JP je u novembru 2001.godine donijelo Izmjene i dopune Plana i Finansijskog plana JP za “ Vodno područje slivova rijeke Save “ Sarajevo za 2001.godinu, na koji je saglasnost dalo Federalno ministarstvo poljoprivrede, vodoprivrede i šumarstva.

Uvidom u prezentiranu dokumentaciju revizorski tim je konstatovao:

· Plan i Finansijski plan JP za “Vodno područje slivova rijeke Save” za 2001.godinu nije donešen na osnovu srednjoročnog i dugoročnog plana Preduzeća iz razloga što isti nisu donešeni, a koji su trebali biti osnov za donošenje godišnjeg  Plana i Finansijskog plana,

· da ne postoje usvojene pisane procedure izrade, načina donošenja i rokova usvajanja godišnjeg Plana i Finansijskog plana Preduzeća ( u praksi se prilikom izrade i donošenja plana primjenjuje određene nepisane procedure ), 

· zbog nedonošenja Finansijskog plana za 2001.godinu, do kraja 2000.godine, Upravni odbor Preduzeća, iako ovakav način finansiranja nije regulisan pisanim aktom, donio je Odluku o privremenom finansiranju Preduzeća za period januar-mart 2001.godine.

Navedenom Odlukom je regulisano da se finansiranje rada Preduzeća za razdoblje januar-mart 2001.godine, dok se ne usvoji Plan i Finansijski plan za 2001.godinu, vrši do visine prihoda Javnog preduzeća ostvarenih za period oktobar-decembar 2000.godine.

Ovakav način privremenog finansiranja primjenjuje se kod budžetskih/proračunskih i izvanbudžetskih/izvanproračunskih korisnika, a ne kod javnih preduzeća,

· u Finansijskom planu za 2001.godinu ukupni prihodi su planirani na osnovu predviđenog priliva sredstava od posebnih vodoprivrednih naknada, koje imaju karakter javnih prihoda, a rashodi na osnovu planiranih poslova i zadataka koji se u skladu sa Zakonom o vodama mogu finansirati iz naprijed navedenih ostvarenih javnih prihoda. S obzirom da se sredstva za finansiranje vodoprivrede (vodoprivredne naknade) mogu koristiti samo za namjene određene Zakonom o vodama, Planom i Finansijskim planom nije predviđena dobit Preduzeća.

Preduzeće, zbog neriješenog statusa, vodi knjigovodstvo i sačinjava finansijske/financijske izvještaje/izvješća kao privredno društvo koje posluje na bazi ostvarenja dobiti. U Bilansu uspjeha, za period od 01.01.-31.12.2001. godine, kao prihodi od pruženih usluga iskazani su uplaćeni javni prihodi po osnovu posebnih vodnih naknada, a kao rashodi ( troškovi prodatih usluga) izvršeni poslovi i zadaci koji su planirani Planom i Finansijskim planom JP za “ Vodno područje slivova rijeke Save “ Sarajevo za 2001.godinu, upitno je da li Preduzeće na osnovu prikazanih navedenih prihoda i rashoda može iskazivati rezultate poslovanja ( dobit/gubitak). 

Revizorski tim preporučuje:

· da Preduzeće u saradnji sa Federalnim ministarstvom za poljoprivredu, vodoprivredu i šumarstvo poduzme aktivnosti kod nadležnih institucija da se definiše status Javnog Preduzeća za vodno područje, uzimajući u obzir da se isto finansira sredstvima posebnih vodnih naknada koje imaju karakter javnih prihoda i koje se uplaćuju na transakcijski račun, a na osnovu čega bi Preduzeće uskladilo način donošenja Plana i Finansijskog plana, vođenja knjigovodstva i sačinjavanja finansijskih/financijskih izvještaja/izvješća,

· da se donesu, i od strane Upravnog odbora usvoje, pisane procedure u kojima će se regulisati način izrade i rokovi donošenja Plana i Finansijskog plana Preduzeća.

3.3.2. IZVRŠENJE FINANCIJSKOG PLANA

3. 3.2.1.  PRIHODI 

Na osnovu uvida u finansijske/financijske izvještaje/izvješća za 2001.godinu, usvojene od strane Upravnog odbora Preduzeća i Izvještaja o poslovanju JP za “Vodno područje slivova Rijeke Save” Sarajevo za 2001.godinu, usvojenog od strane Upravnog odbora, na koji je Federalno ministarstvo poljoprivrede, vodoprivrede i šumarstva dalo saglasnost, revizorski tim je konstatovao, da se iskazani prihodi u navedenim izvještajima razlikuju za 2,712.687,65 KM. 
U računovodstvenom iskazu Bilansu uspjeha, prihodi su iskazani u iznosu 9,275.432,00 KM, a u Izvještaju o poslovanju JP za “Vodno područje slivova rijeke Save” Sarajevo za 2001.godinu 11,988.119,65 KM. Razlika se odnosi na prihode i primitke koji su iskazani u Izvještaju o poslovanju JP a nisu u Bilansu uspjeha u iznosu od 2,736.342,48 KM ( primici po osnovu učešća kantona u zajedničkom finansiranju vodoprivrednih objekata u iznosu od 406.451,57 KM (Zeničko-Dobojski kanton 238.451,75 KM i Sarajevski kanton 168.000,00 KM); uplate prve tranše od strane Zavoda za vodoprivredu d.d. Sarajevo po sudskom poravnanju za poslovnu zgradu 500.000,00 KM; razlike rezervisanih prihoda u tekućoj i prethodnoj godini 904.890,91 KM i iskazanih prihoda iz prethodne godine 925.000,00 KM) i prihoda koji su iskazani u Bilansu uspjeha a nisu u Izvještaju o poslovanju JP u iznosu od 23.654,83 KM ( kamate po dugoročnom kreditu Sinit S.r.t. Italija u iznosu od 22.189,15 KM i pogrešnih doznaka na račun Preduzeća 1.465,68 KM )).

Navedena razlika najvećim dijelom je nastala zbog različitog iskazivanja ostvarenih prihoda i primitaka u knjigovodstvu Preduzeća, koje vodi kao privredno društvo i Izvještaju o poslovanju za 2001.godinu Preduzeća, koji je sačinjen po propisima za izvanbudžetske/izvanproračunske korisnike. 

Struktura iskazanih ostvarenih prihoda u Izvještaju o poslovanju za 2001.godinu Preduzeća, u odnosu na Izmjene i dopune Plana i Finansijskog plana prikazana je u slijedećoj tabeli:







            Iznos u KM

	Rd.

br.
	Izvor sredstava
	Planirano u 2001.godini
	Rebalans 2001.godine
	Ostvareno u 2001.god.
	Indeks

(5/4)

	1
	2
	3
	4
	5
	6

	1.
	Prenesena sredstva iz 2000. godine
	925.000
	925.000
	925.000
	100,00

	2.
	Posebne vodoprivredne naknade
	10.800.000
	9.675.000
	9.927.752
	102,61

	2.1.
	-  za registraciju motornih vozila
	4.540.000
	5.135.000
	5.035.547
	98,06

	2.2.
	-  za zaštitu voda
	2.800.000
	1.500.000
	1.389.318
	92,62

	2.3.
	-  za iskorištenu vodu
	3.400.000
	3.000.000
	3.459.458
	115,32

	2.4.
	-  za izvađeni materijal iz vodotoka
	60.000
	40.000
	43.429
	108,57

	            VODOPRIVREDNE NAKNADE ( 1+2)
	11.725.000
	10.600.000
	10.852.752
	102,38

	3.
	Ostali izvori sredstava 
	275.000
	1.400.000
	1.135.368
	81,10

	         U K  U P N O        ( 1+2+3)
	12.000.000
	12.000.000
	11.988.120
	99,90


Grafički prikaz strukture ostvarenih prihoda i primitaka u 2001.godini:

Posebne vodoprivredne naknade ostvarene su u iznosu od 9,927.751,71 KM i u odnosu na Izmjene i dopune Plana i Finansijskog plana Preduzeća za 2001.godinu veće su za 2,61 %. Navedeni prihodi ostvareni su po osnovu posebnih vodnih naknada za registraciju motornih vozila, za zaštitu voda, za iskorištenu vodu i za izvađeni materijal iz vodotoka, u skladu sa Odlukom o stopama, odnosno iznosima posebnih vodoprivrednih naknada ("Sl. novine F BiH" broj 46/98 i 25/00).

Uvidom u prezentiranu dokumentaciju revizorski tim je konstatovao: 

· dio ostvarenih i iskazanih prihoda, u Izvještaju o poslovanju za 2001.godinu Preduzeća, po osnovu posebnih vodoprivrednih naknada u 2001.godini ( višak prihoda nad rashodima ), u iznosu od 3,238.273,73 KM, Preduzeće je prenijelo u 2002.godinu i iste evidentiralo u finansijskim/financijskim izvještajima/izvješćima na unaprijed naplaćenim odloženim prihodima,

· u finansijskim/financijskim izvještajima/izvješćima Preduzeća za 2001.godinu, po osnovu posebnih vodoprivrednih naknada koji su prenešene iz 2000.godine (kao unaprijed naplaćeni odloženi prihodi), iskazan je prihod u iznosu 2,333.382,82 KM, a u Izmjenama i dopunama Plana i Finansijskog plana i Izvještaju o poslovanju za 2001.godinu Preduzeća u iznosu od 925.000,00 KM,
· od strane menadžmenta Preduzeća, a u skladu sa Zakonom o vodama i raspoloživom dokumentacijom i evidencijama obveznika plaćanja posebnih vodoprivrednih naknada, poduzimane su aktivnosti oko naplate istih, slanjem pismenih opomena obveznicima i obavještenja sa kopijama navedenih opomena kantonalnim vodoprivrednim inspekcijama.

Ostali izvori sredstava iskazani su u iznosu od 1,135.367,94 KM i predstavljaju prihode i novčane primitke koje je Preduzeće ostvarilo u 2001.godini. 

Prihodi u iznosu od 228.915,89 KM odnose se na prihode po osnovu: sudskog poravnanja sa "Hidrogradnjom" d.d. Sarajevo (121.149,82 KM); donacija i kotizacija održanog savjetovanja "Integralno upravljanje vodama" u organizaciji Preduzeća (65.942,00 KM); uplata za  tendersku dokumentaciju (12.697,00 KM); zaostali dug od Konsultanata evropske unije (18.337,87 KM); naplate datih stručnih mišljenja u postupku izdavanja vodoprivredne saglasnosti i vodoprivrednih dozvola (6.636,70 KM); zakupa javnog dobra (2.006,30 KM) i kamata na sredstva po viđenju (2.146,50 KM).

Novčani primici iskazani su u iznosu od 906.451,75 KM i odnose se na primitke po osnovu učešća kantona u zajedničkom finansiranju vodoprivrednih objekata i uplata prve tranše po sudskom poravnanju za poslovnu zgradu broj PS-28/01 od 20.07.2001.godine sa Zavodom za vodoprivredu d.d. Sarajevo. 

Revizorski tim preporučuje:

· da se u Planu i Finansijskom planu Preduzeća, planiraju prenešena sredstva iz prethodne godine, iskazana kao unaprijed naplaćeni odloženi prihodi po osnovu posebnih vodnih naknada višak prihoda nad rashodima u ukupnom iznosu, 

· da Preduzeće, kontinuirano, u saradnji sa federalnim i kantonalnim vodoprivrednim inspekcijama poduzima aktivnosti u cilju bolje i efikasnije naplate posebnih vodoprivrednih naknada.

3.3.2.2. RASHODI

Ukupno ostvareni rashodi u 2001.godini iskazani u Izvještaju o poslovanju Javnog preduzeća za 2001.godinu iznose 10,012.205,52 KM, a u računovodstvenom iskazu Bilans uspjeha 9,275.432,00 KM. Prema prezentiranoj dokumentaciji koju je Preduzeće koristilo prilikom izrade Izvještaja o poslovanju Javnog preduzeća za 2001.godinu, razlika u iznosu od 736.773,52 KM, odnosi se na novčane izdatke ( odliv sredstava ) koje je Preduzeće imalo u 2001.godini u iznosu 917.995,62 KM ( kredit SINIT-a u iznosu od 635.150,66 KM; učešće u zajedničkom finansiranju vodoprivrednih objekata sa kantonima 118.447,00 KM; stambene kredite 130.448,43 KM; nabavka stalnih sredstava 33.949,23 KM) umanjene za rashode koji nisu imali karakter odliva novčanih sredstava u iznosu od 183.376,39 KM ( amortizacija stalnih sredstava 116.448,38 KM; članarina turističkim zajednicama 4.000,00 KM; rashod po inventuri i donacija stalnih sredstava 26.961,32 KM; otuđenje stalnog sredstva 35.966,69 KM). 

Na osnovu izvršenog uvida u dokumentaciju revizorski tim je konstatovao da Preduzeće pored zakonske obaveze vođenja knjigovodstva, kao privredno društvo, vodi i evidenciju praćenja realizacije Plana i Finansijskog plana, na osnovu koje sastavlja Izvještaj o poslovanju Preduzeća. Revizorski tim nije mogao u potpunosti potvrditi da su iskazane finansijske transakcije u knjigovodstvu, adekvatno iskazane na odgovarajućim pozicijama Izvještaja o poslovanju Preduzeća za 2001.godinu, na koji je saglasnost dalo Federalno ministarstvo poljoprivrede, vodoprivrede i šumarstva. 

Struktura ostvarenih rashoda sa uporednim planskim pokazateljima i realizovanim iznosima po pojedinim pozicijama vezanim za stručne službe, iskazana u Izvještaju o poslovanju Javnog preduzeća za 2001.godinu iznosi:

	R.

br.
	Naziv troškova
	Plan 

za

 2001.god.
	Rebalnas za 2001.god.
	Realiziran u 2001.god.
	Index

(5/3)

	I
	UPRAVLJANJE VODAMA, VODODOPRIVREDN. OBJEKTIMA I JAVNIM VODNIM DOBROM ( A+B)
	5.287.870
	4.999.069
	4.926.809
	98,55

	A
	REDOVNA DJELATNOST
	3.960.382
	4.071.369
	4.125.297
	101,32

	A 1.
	Vodoprivredna služba
	916.382
	735.278
	498.268
	67,77

	A 1.1.
	Opšta vodoprivredna služba
	581.382
	475.850
	286.850
	60,28

	A 1.2.
	Posebna vodoprivredna služba
	335.000
	259.428
	211.418
	81,49

	A 2.
	Tekuće održavanje
	420.000,
	405.505
	481.101
	118,64

	A 2.1. 
	Zaštitni vodoprivredni objekti
	300.000
	290.000
	271.212
	93,52

	A 2.2. 
	Vodoprivredni objekti za korištenje voda
	72.000
	57.280
	152.648
	266,49

	A 2 3. 
	Vodoprivredni objekti za zaštitu voda
	48.000
	58.225
	57.241
	98,31

	A 3.
	Investiciono održavanje
	303.000
	456.529
	302.332
	66,22

	A 3.1. 
	Zaštitni vodoprivredni objekti
	201.000
	261.539
	107.342
	41,04

	A 3.2.
	Vodoprivredni objekti za korištenje voda
	102.000
	194.990
	194.990
	100,00


	A 4.
	Drugi troškovi
	2.321.000
	2.474.067
	2.843.596
	114,94

	A 4.1.
	Otplata investicionih kredita
	457.000
	571.363
	1.000.373
	175,09

	A 4.2. 
	Troškovi rada preduzeća
	1.450.000
	1.450.000
	1.399.870
	96,54

	A 4.3. 
	Troškovi prikupljanja vodoprivrednih naknada
	80.000,00
	70.000
	65.615
	93,73

	A 4 4.
	Hitne intervencije za vanredne slučajeve
	140.000
	74.966
	79.815
	106,47

	A 4.5.
	Troškovi čuvanja opreme JP
	31.000
	26.530
	29.050
	109,50

	A 4.6.
	Konsultanske usluge i troš. nab opr. iz Kuvajtskog kredita
	50.000
	55.000
	47.945
	87,17

	A 4.7.
	Funkcija koordinacije u sektoru voda
	50.000
	50.000
	50.000
	100,00

	A 4 8 
	Troškovi rada upravnog odbora
	63.000
	63.000
	57.720
	91,62

	A 4.9.
	Naknade turističkim zajednicama
	-
	12.072
	12.072
	100,00

	A 4.10.
	Troškovi korištenja objekata Zavoda za vodoprivredu
	-
	101.136
	101.136
	100,00

	B
	POSLOVI VODOPRIVREDNOG RAZVOJA
	1.327.488
	927.700
	801.512
	86,40

	B 1. 
	Istraživanja vodnih resursa
	377.800
	214.780
	116.500
	54,24

	B 1.1. 
	Posebna i dopunska vodopr. istraživanja
	257.8000
	214.750
	116.500
	54,24

	B 1.2. 
	Projekti zaštite izvorišta
	120.000
	-
	-
	-

	B 2.
	Strateška dokumentacija
	609.688
	443.350
	397.100
	89,57

	B 2.1.
	Izrada bilansa voda i praćenje potreba za vodom
	50.000
	-
	-
	-

	B 2.2. 
	Izrada studija, vodoprivrivrednih osnova i dr.
	429.688
	413.350
	397.100
	89,57


	B 2.3.
	Izrada nacrta i prijedloga vodoprivrednih osnova i planova
	100.000
	20.000
	-
	-

	B 2.4.
	GIS u vodoprivredi
	30.000
	10.000
	-
	-

	B 3 
	Ostali poslovi razvoja
	340.000
	269.600
	287.912
	106,79

	B 3.1. 
	Troškovi potrebe za kadrovima i usavršavanje kadrova
	240.000
	240.000
	263.757
	109,90

	B 3.2. 
	Naučno istraživački radovi u vodoprivredi
	30.000
	-
	-
	-

	B 3.3.
	Ostali troškovi poslova razvoja
	50.000
	29.600
	24.155
	81,60

	B 3.4. 
	Elaborati o transformaciji preduzeća
	20.000
	
	-
	-

	II
	INVESTICIJE U OSNOVNA SREDSTVA I VODOPRIVRIVREDNE OBJEKTE  ( C+D)
	6.712.130
	7.000.931
	5.085.396
	72,64

	C
	Projektna dokumentacija
	1.098.526
	1.087.777
	690.451
	63,47

	C 1.
	Idejni projekti
	489.730
	479.701
	306.451
	63,88

	C 1.1.
	Zaštitni vodoprivredni objekti
	151.630
	141.535
	56.385
	39,84

	C 1.2.
	Vodoprivredni objekti za korištenje voda
	218.100
	223.440
	201.940
	90,38

	C 1.3.
	Vodoprivredni objekti za zaštitu voda
	120.000
	114.726
	48.126
	41,95

	C 2.
	Glavni objekti
	608.796
	308.076
	384.000
	124,64

	C 2.1.
	Zaštitni vodoprivredni objekti
	126.096
	186.200
	168.775
	90,64

	C 2.2.
	Vodoprivredni objekti za korištenje voda
	462.700
	412.034
	210.383
	51,06

	C 2.3.
	Vodoprivredni objekti za zaštitu voda
	20.000
	9.842
	4.842
	49,18

	D
	Radovi
	5.613.604
	5.913.154
	4.394.945
	74,32

	D 1.
	Planirani radovi
	5.403.604
	5.659.959
	4.143.457
	73,21

	D 1.1.
	Zaštitni vodoprivredni objekti
	1.219.405
	2.141.619
	1.372.752
	64,10

	D 1.2.
	Vodoprivredni objekti za korišćenje voda
	3.697.199
	2.991.340
	2.492.550
	83,33

	D 1.3.
	Vodoprivredni objekti za zaštitu voda
	462.000
	527.000
	278.155
	52,78

	D 1.4.
	Ostali objekti i radovi
	25.000
	-
	-
	-

	D 2
	Hitne intervencije
	210.000
	253.195
	251.488
	99,33

	D.2.1.
	Zaštitni vodoprivredni objekti
	60.000
	42.782
	22.782
	53,25

	D 2.2.
	Vodoprivredni objekti za korištenje voda
	150.000
	210.413
	228.706
	108,69

	                   U K U P N O      ( I + II )
	12.000.000
	12.000.000
	10.012.205
	83,44


Grafički prikaz strukture raskoda i izdataka iskazanih u Izvještaju o poslovanju za 2001.godinu Preduzeća:

I.  Upravljanje vodama i vodoprivrednim objektima i javnim vodnim dobrom iskazani su u iznosu od 4,926.809,14 KM i u odnosu na plan su manji za 1,45%. Navedeni izdaci se sastoje od: 

A. Izdaci za redovnu djelatnost iznose 4,125.297,00 KM i u odnosu na plan su veći za 1,32%. Navedeni izdaci se odnose na: troškove opštih i posebnih vodoprivrednih službi za obavljanje redovne djelatnosti po Zakonu o vodama u iznosu od 498.268,00 KM; troškve tekućeg i investicionog održavanja zaštitnih vodoprivrednih objekata, vodoprivrednih objekata za korištenje i zaštitu voda 783.433,00 KM i druge izdatake i troškove 2,843.596,00 KM.

Troškovi za rad opštih i posebnih vodoprivrednih službi i troškovi tekućeg i investicionog održavanja zaštitnih vodoprivrednih objekata, vodoprivrednih objekata za korištenje i zaštitu voda ugovorani su i realizovani u skladu sa Planom i Finansijskim planom Preduzeća za 2001.godinu. 

Drugi troškovi i izdaci iskazani u Izvještaju o poslovanju Preduzeća za 2001.godinu u iznosu od 2,843.596,11 KM odnose se na:

· troškove rada Preduzeća 






1,665.463,11 KM

· otplatu investicionih kredita






1.000.373,00 KM

· hitne intervencije za vanredne slučajeve




     79.815,00 KM

· konsultantske usluge i troškove nabavke opreme iz Kuvajtskog kredita 
     47.945,00 KM

· troškove koordinacije u sektoru voda za sliv rijeke Drine u BPK-Goražde            50.000,00 KM

Troškovi rada Preduzeća ( troškovi stručne službe ) iskazani su u iznosu 1,665.463,11 KM i u odnosu na plan su manji za 3,52% i čine 16,63% ukupnih rashoda i izdataka iskazanih u Izvještaju o poslovanju Preduzeća za 2001.godinu. Struktura iskazanih navedenih troškova i izdataka je slijedeća:

· bruto plaće ( neto plaće, doprinosi na i iz plaće i porezi na plaću) 

758.456,00 KM

· naknade troškova zaposlenih





196.569,95 KM
· naknade za topli obrok 





               62.339,00 KM

· naknada za prevoz na posao i sa posla


 

  16.304,00 KM

· regres za godišnji odmor





  23.382,00 KM

· naknade za rad članovima Upravnog odbora



  57.720,00 KM

· ostale naknade i pomoći uposlenim




  36.824,95 KM
· izdaci za materijal i usluge





             681.826,33 KM

· dnevnice i putni troškovi





  35.059,15 KM

· izdaci za energiju, gorivo i mazivo
                             

  26.429,94 KM

· izdaci za PTT i komunalne usluge




  63.052,96 KM

· troškovi materijala



                             
  15.412,83 KM

· utrošeno gorivo i mazivo





  20.864,15 KM

· unajmljivanje imovine 






297.976,47 KM

· izdaci za tekuće održavanje





  31.389,63 KM

· izdaci za osiguranje, bankarske usluge i usluge platnog prometa

  83.946,49 KM

· izdaci za reprezentaciju






  29.754,99 KM

· naknade turističkim zajednicama




  12.072,00 KM

· izdaci za čuvarsku službu ( čuvanje opreme Preduzeća)


  29.050,00 KM

· Ostale usluge ( zdravstvene usluge, dnevne novine, registracija i dr.)
  36.817,72 KM

· nabavka stalnih sredstava






  28.610,83 KM

Izadaci za bruto plaće u  Izvještaju o poslovanju Preduzeća za 2001.godinu iskazani su u iznosu 758.456,00 KM, a u računovodstvenom iskazu Posebni podaci o plaćama za period 01.01.-31.12.2001.godine 731.960,00 KM. Plaće uposlenih su isplaćivane na osnovu Pravilnika o radu i utvrđenih koeficijenata za platne razrede uposlenih, koji je usklađen sa Kolektivnim ugovorom o pravima i obavezama poslodavaca i zaposlenika u oblasti poljoprivrede, prehrambene i duhanske industrije i vodoprivrede u F BiH ("Sl. novine F BiH" br. 57/00).

Prosječna mjesečna neto plaća za 36 radnika u 2001.godini isplaćena je u iznosu od 990,17 KM.

Naknade troškova zaposlenih iskazane su u iznosu od 196.569,95 KM, a obračun je vršen u skladu sa Kolektivnim ugovorom o pravima i obavezama poslodavaca i zaposlenika u oblasti poljoprivrede, prehrambene i duhanske industrije i vodoprivrede u F BiH, na osnovu odluka donešenih od strane direktora Preduzeća i Upravnog odbora.

Troškovi zakupa iskazani su u iznosu od 297.976,47 KM. Navedeni izdaci odnose se na izdatke po osnovu Ugovora o zakupu poslovnog prostora, broj 051-758-1/99 od 28.07.1999.godine, zaključenim sa “Unioninvest Holding” d.d. Sarajevo u iznosu od 196.840,00 KM i Ugovora o regulisanju međusobnih odnosa nastalih korištenjem poslovne zgrade “Vodoprivreda BiH” u Sarajevu, broj 03-1180-4/01 zaključenim dana 03.09.2001.godine sa Zavodom za vodoprivredu “ d.d. Sarajevo u iznosu od 101.136,47 KM. 

Na osnovu prezentirane dokumentacije a u vezi Ugovora o regulisanju međusobnih odnosa nastalih korištenjem poslovne zgrade “Vodoprivreda BiH” u Sarajevu, u periodu od 01.08.1996.godine do 30.06.2001.godine, zaključenim sa Zavodom za vodoprivredu “ d.d. Sarajevo, revizorski tim je konstatovao: 

· da ukupna vrijednost zakupa po navedenom Ugovoru iznosi 183.884,50 KM, a da je Preduzeće u finansijskim izvještajima evidentiralo samo iznos 91.942,25 KM, uvećan za porez na promet usluga od 9.194,22 KM ( za naknade po osnovu poreza na promet usluga sačinjen  je anex ugovora ),

· Zahtjev za naknadu za korištenje dijela prostora “ Zavod za vodoprivredu” d.d. je dostavio 30.07.2001.godine, t.j. poslije zaključenog sudskog poravnanja, broj PS-28/01 od 20.07.2001.godine, između navedenih subjekata, kojim je Preduzeće odustalo od zahtjeva za upis prava vlasništva nad zgradom “Vodoprivreda BiH” koje je utvrđeno u Ugovoru o utvrđivanju i podjeli prava vlasništva nad poslovnom zgradom “Vodoprivreda BiH” Sarajevo broj 03-115-1/00 od 31.01.2000.godine,

· direktor Preduzeća je formirao Komisiju za utvrđivanje opravdanosti navedenog Zahtjeva. Komisija je sačinila Izvještaj, br.03-1180-03/01 od 30.08.2001.godine, na koji je saglasnost dao direktor i po osnovu kojeg je zaključio ugovor sa “ Zavodom za vodoprivredu” d.d. Sarajevo, bez saglasnosti Upravnog odbora.

B.  Izdaci za poslove vodoprivrednog razvoja iskazani su u iznosu od 801.512,05 KM, u odnosu na plan su manji za 14,00%, i odnose se na posebna i dopunska istraživanja vodnih resursa, izradu studija vodoprivrednih osnova i drugih planskih dokumenata u skladu sa Zakonom o vodama, izradu nacrta i prijedloga vodoprivrednih osnova, dugoročnih i srednjoročnih planova i programa razvoja vodoprivrede i ostalih poslova razvoja. U navedenim rashodima iskazani su izdaci za usavršavanje kadrova u vodoprivredi ( stipendije, usavršavanje kadrova, studijska putovanja, savjetovanja i kadrovske stanove-kredite za kupovinu stanova i adaptacije već postojećih stanova) u iznosu od 263.757,30 KM.

II.  Investicije u osnovna sredstva, vodoprivredne objekte i vodoprivredna javna dobra iskazane su u iznosu od 5,085.396,38 KM, a odnose se na:

C.  Izdatke za projektnu dokumentaciju iskazane u iznosu od 690.451,35 KM, što je u odnosu na plan manje za 37,00 %. Navedeni izdaci se odnose na izradu idejnih projekata za zaštitne vodoprivredne objekte, uređenja korita vodotoka rijeka (Općine Kalesija, Čelić, Zenica, Teslić, Vitez, Sarajevo), vodoprivrednih objekata za korištenje voda (Bihać, Vareš, Breza, Bužim) i glavni projekti za zaštitu vodoprivrednih objekata za korištenje voda. Navedeni izdaci su isplaćeni po unaprijed utvrđenom planu i za realizaciju istih je provedena utvrđena procedura. 

D.  Izdaci za radove na vodoprivrednim objektima iskazani su u iznosu od 4,394.945,03 KM, što je u odnosu na plan manje za 26,00%. Navedeni izdaci su isplaćeni za: zaštitne vodoprivredne objekte u iznosu od 1,372.752,30 KM ( uređenja korita vodotoka ); vodoprivredne objekte za korišćenje voda 2,492.549,00 KM ( izgradnja vodovodnih sistema za interventno snabdijevanje vodom, učešće u rekonstrukciji i proširenju vodovodnih sistema i rekonstrukciji sistema za pripremu pitke vode); vodoprivredne objekte za zaštitu voda 278.154,68 KM ( ugradnja kolektora za prijem i transport otpadnih voda ); i izdatke za hitne intervencije 251.488,06 KM. Prilikom ugovaranja i realizacije navedenih radova provedena je utvrđena procedura zavisno od vrste radova i nosioca finansiranja istih.

Revizorski tim  preporučuje:

· da se prilikom izrade Plana i Finansijskog plana Preduzeća, troškovi stručne službe analitički razrade po grupama izdataka i kao takvi unesu u Plan,

· da se u Kontnom planu Preduzeća, preko analitike i subanalitike, razrade konta koja će odgovarati iskazanim pozicijama ( prihodi-novčani primici , rashodi-novčani izdaci ) u Planu i Finansijskom planu Preduzeća,

· da se u skladu sa članom 21. Zakona o računovodstvu, svi rashodi evidentiraju u obračunskom periodu u kojem su i nastali, bez obzira kada je izvršeno plaćanje, 

· da se preispita opravdanost zaključenog Ugovora o regulisanju međusobnih odnosa nastalih korištenjem poslovne zgrade “Vodoprivreda BiH” u Sarajevu, broj 03-1180-4/01 od 03.09.2001.godine sa Zavodom za vodoprivredu “ d.d. Sarajevo na iznos od 183.884,50 KM, imajući u vidu da je Preduzeće finansiralo adaptaciju navedenog objekta na osnovu čega je zaključen Ugovoru o utvrđivanju i podjeli prava vlasništva nad poslovnom zgradom “Vodoprivreda BiH” Sarajevo broj 03-115-1/00 od 31.01.2000.godine ( 27,07 % poslovne zgrade Preduzeća) i da na navedeni Ugovor nije data saglasnost Upravnog odbora.

3.4.  STALNA SREDSTVA
Prema bilansnim pozicijama Bilansa stanja na dan 31.12.2001. godine struktura stalnih sredstava je bila slijedeća:

	R

Br.
	Vrsta stalnih sredstava
	Stanje 01.01.2001.
	Povećanje u 2001.god.
	Smanjenje u 2001.god.
	Ispravka vrijednosti
	Sadašnja vrijednost

	1.
	Upravna zgrada
	1.960.303,08
	-
	1.960.303,08
	-
	-

	2.
	Transportna sredstva
	295.922,48
	58.136,39
	127.169,78
	114.438,75
	112.450,34

	3.
	Kontejner
	34.162,50
	-
	-
	34.162,50
	-

	4.
	Namještaj i oprema
	127.728,20
	2.552,62
	-
	48.129,60
	82.151,22

	5.
	Kompjuterska oprema 
	182.485,20
	29.583,35
	17.422,56
	144.930,25
	49.715,74

	6.
	Telefon.centrala i mobitel
	43.645,00
	1.813,26
	445,00
	21.730,85
	23.282,41

	7.
	Fotokopirni aparat
	57.052,54
	-
	-
	33.747,15
	23.305,39

	8.
	Stalna sredstva u pripremi
	9.942,50
	-
	-
	-
	9.942,50

	9.
	Knjige i karte
	4.454,89
	130,00
	-
	-
	4.584,89

	
	 U K U P N O
	2.715.696,39
	92.215,62
	2.105.340,42
	397.139,10
	305.432,49


U toku 2001.godine izvršena je nabavka stalnih sredstava u iznosu od 92.215,62 KM i u odnosu na plan je veća za 207,38 %. Nabavka se odnosi na nabavku transportnih sredstava u iznosu od 58.136,39 KM ( dva vozila Hyundai Galoper ) izvršena putem kredita Investicijske banke F BiH, po Ugovoru o kreditu br.03-1182-1/00 od 12.09.2000.godine i ostala opreme (namještaj, kompjuterska oprema, računske mašine, telefoni, mobiteli, knjige i karte) u iznosu od 33.949,23 KM.

Smanjenje stalnih sredstava u iznosu od 2,105.340,42 KM se odnosi na:

· isknižavanje poslovnog objekta po sudskom poravnanju br.PS-28/01
              1,960.303,08 KM

· ustupanje bez naknade transportnih sredstava



      78.879,31 KM

· krađu putničkog automobila 





      48.290,47 KM

· rashodovanje opreme po inventuri ( Odluka br.03-237-1/02) 

      17.867,56 KM

Na osnovu sudskog poravnanja, br.PS-28/01 od 20.07.2001.godine, kojim je Preduzeće odustalo od zahtjeva za upis prava vlasništva nad poslovnom zgradom “ Vodoprivrede BiH ” u Sarajevu, izvršeno je isknjižavanje poslovnog objekta u iznosu od 1,960.303,08 KM. Na osnovu uvida u prezentiranu dokumentaciju, revizorski tim je konstatovao slijedeće:

· u knjigovodstvu Preduzeća poslovni objekat je evidentiran kao stalno sredstvo 31.12.1999. godine na osnovu vrijednosti uloženih sredstava za adaptaciju poslovne zgrade “Vodoprivrede BiH” u iznosu od 1,960.303,08 KM. Uložena sredstva su obezbijeđena iz vlastitih izvora ( vodoprivrednih naknada ) i kreditnih sredstava,

· Ugovor o utvrđivanju i podjeli vlasništva nad poslovnom zgradom “Vodoprivreda BiH”, broj 03-115-1/00 od 02.02.2000.godine, zaključen je između JP za “Vodno područje slivova rijeke Save “ i “Zavoda za vodoprivredu” d.d. Sarajevo. Članom 11. navedenog Ugovora je regulisano da je Zavod saglasan da se Preduzeće bez njegovog znanja i naknadnog odobrenja upiše kao etažni vlasnik i suvlasnik pripadajućeg dijela poslovne zgrade utvrđenim ovim Ugovorom, u zemljišne knjige Osnovnog suda I Sarajevo, odnosno katastar nekretnina u općini Novo Sarajevo. Članom 15. istog Ugovora, ugovorne strane su se odrekle prava pobijanja istog po bilo kom osnovu,

· prilikom upisa vlasništva nad poslovnom zgradom u zemljišne knjige, Zavod za vodoprivredu je osporio isto, zbog čega je pokrenut sudski spor kod Kantonalnog suda u Sarajevu ( PS-366/00),
· na osnovu Odluke Upravnog odbora, br.03-1063-2/01 od 18.07.2001.godine, prihvaćeno je sudsko poravnanje kojim je regulisano da Preduzeće odustane od zahtjeva za upis prava vlasništva nad poslovnom zgradom s tim da Zavod za vodoprivredu d.d. Sarajevo preuzme obavezu vraćanja samo uloženih sredstava u iznosu od 1,982.683,08 KM koje će izmititi do 30.09.2002.godine prema dogovorenoj dinamici,

· prilikom donošenja naprijed navedene Odluke Upravni odbor nije uzeo u obzir tržišnu vrijednost objekta i vremenski period ulaganja sredstava ( kamate ). 

Revizorskom timu nije prezentirana saglasnost vlasnika poslovnog objekta i saglasnost Federalnog ministarstva za poljoprivredu, vodoprivredu i šumarstvo za ulaganja u sanaciju poslovne zgrade. Takođe nije prezentirana saglasnost Federalnog ministarstva za poljoprivredu, vodoprivredu i šumarstvo na Ugovor o utvrđivanju i podjeli vlasništva nad poslovnom zgradom “Vodoprivreda BiH” i sudsko poravnanje po navedenom Ugovoru.

Na osnovu Odluke Upravnog odbora, broj 03-259-3/01 od 20.02.2001.godine, a bez saglasnosti Federalnog ministarstva za poljoprivredu, vodoprivredu i šumarstvo, Preduzeće je bez naknade izvršilo prenos terenskih vozila (Hundai Galloper i Nissan Terrano), Federalnom metereološkom zavodu u Sarajevu. Nabavna vrijednost navedenih vozila iznosi 78.879,31 KM a otpisana 46.766,19 KM.

Komisija za popis stalnih sredstava, na dan 31.12.2001.godine, izvršila je popis sredstava koja su Preduzeću data na osnovu Odluke o prenošenju prava upravljanja i korištenja na zaštitnim vodoprivrednim objektima u vlasništvu Federacije BiH na području općina Odžak, Domaljevac-Šamac, Orašje i Gradačac, broj 274/2001, koju je donijela Vlada F BiH 14.06.2001.godine:

Nabavna vrijednost







93,823.275,00 KM

Otpisana vrijednost







15,411.883,27 KM

Sadašnja vrijednost







78,411.391,73 KM

Navedena sredstva Preduzeće je evidentiralo u vanbilansnoj evidenciji u 2002.godini.

Revizorski tim preporučuje:

· da se provjeri opravdanost ulaganja sredstava u adaptaciju poslovne zgrade “Vodoprivrede BiH” u iznosu od 1,960.303,08 KM, obzirom da je dio ulaganja u sanaciju poslovne zgrade vršen iz sredstava posebnih vodoprivrednih naknada koje imaju karakter javnih prihoda, 

· da se provjeri opravdanost zaključenog sudskog poravnanja, obzirom da su se Ugovorom o utvrđivanju i podjeli vlasništva nad poslovnom zgradom “Vodoprivreda BiH članom 15. ugovorne strane odrekle prava pobijanja istog po bilo kom osnovu i da se u navedenom slučaju radi o povezanim pravnim licima.
3.5.  DUGOROČNI PLASMANI

U Bilansu stanja na dan 31.12.2001.godine iskazani su dugoročni plasmani u iznosu od 8,987.096,37 KM, a struktura istih je slijedeća:

· udjeli u pravna lica u grupi 






1,983.706,00 KM

· dugoročni stambeni krediti dati zaposlenima




   337.084,25 KM

· potraživanja za uložena sredstva u zgradu “Vodoprivrede BiH”

1,422.077,18 KM

· ostala dugoročna razgraničenja (krediti za sanaciju i infrastrukturu)

5,244.228,94 KM

Udjeli u pravna lica u grupi – povezana pravna lica iznose 1,983.706,00 KM i odnose se na:

· udjel u “Zavod za vodoprivredu” Sarajevo iznosi 1,935.313,00 KM ( 42,34 % vrijednosti kapitala )

· udjel u Institut za hidrotehniku Građevinskog fakulteta u Sarajevu iznosi 48.393,00 KM ( 21,60 % vrijednosti kapitala ). 

Revizorskom timu nisu prezentirane odluke Upravnog odbora kojima se potvrđuje visina trajnog uloga ( udjela ) JP za “ Vodno područje slivova rijeke Save “, koji je utvrđen u postupku revizije vlasničke transformacije u navedenim preduzećima. 

Dugoročni stambeni krediti dati zaposlenim iskazani su u iznosu 337.084,25 KM, a dodjela istih je vršena u skladu sa Odlukom o uslovima i načinu rješavanja stambenih potreba stručnih radnika Preduzeća.

Uvidom u prezemtiranu dokumentaciju revizorski tim je konstatovao:

· da je radnicima odobren maksimalan bespovratani popust, po naprijed navedenoj Odluci, u visini 30 % odobrenog kredita, osim 2 radnika kojima je odobreni bespovratni popust iznosio 35 % odobrenog kredita po posebnim odlukama Upravnog odbora i jednog radnika 22,50 %,
· da je bespovratni popust u 2001.godini ( pogrešno ) evidentiran na kontu tekućeg i investicionog održavanja materijalnih sredstava i opreme preduzeća (ostale usluge adaptacije stanova) u iznosu od 89.577,24 KM, od čega se na 2001.godinu odnosi 65.199,74 KM a na predhodne godine 24.377,50 KM,
· da je u naprijed navedenom stanju kredita evidentiran kredit odobren na osnovu Odluke direktora Preduzeća, br. 03-703-2/00 od 30.06.2000.godine, u iznosu od 8.000,00 KM, članu Upravnog odbora koji nije bio u radnom odnosu u Preduzeću,
· za dio stambenih kredita nisu obezbijeđeni adekvatni instrumenti obezbijeđenja vraćanja kredita, a za dio su poduzete aktivnosti po pitanju navedenog obezbijeđenja.

Ostala dugoročna razgraničenja (krediti za sanaciju infrastrukture) iznose 5,244.228,94 KM i odnosie se na dugoročna razraničenja po osnovu obaveza po kreditu za sanaciju komunalne infrastrukture Sektor ”Vodoopskrba, kanalizacija i čvrsti otpad” ( otplata i kamata ) koji su evidentirani na obavezama po osnovu dugoročnih kredita.

Dugoročna potraživanja u iznosu od 1,422.077,18 KM odnose se na potraživanja od “Zavoda za vodoprivredu” po Sudskom poravnanju. U skladu sa tačkom 2. Sudskog poravnanja rok izmirenja potraživanja je godinu dana, i ista su se trebala evidentirati na kratkoročnim potraživanjima. Na osnovu uvida u prezentiranu dokumentaciju revizorski tim je konstatovao da se uplata ne vrši prema utvrđenoj dinamici.

Revizorski tim preporučuje:

· da se po svim stambenim kreditima obezbijede adekvatni instrumenti obezbijeđenja vraćanja kredita,

· da se potraživanja od “Zavoda za vodoprivredu“ u iznosu od 1,422.077,18 KM preknjiže na kratkoročna potraživanja i za naplatu istih preduzmu adekvatne mjere.

3. 6.  NOVČANA SREDSTVA

Ukupno iskazana novčana sredstva u Bilansu stanja na dan 31.12.2001. godine iznose 1,316.690,74 KM i odnose se na novčana sredstva iskazana na transakcijskim računima kod poslovnih banaka u iznosu 1,314.450,74 KM i sredstva na računu blagajne Preduzeća u iznosu od 2.240,00 KM.

3. 7.  POTRAŽIVANJA

Ukupno iskazana potraživanja u Bilansu stanja na dan 31.12.2001. godine iznose 1,033.205,68 KM i struktura istih je sljedeća:

· potraživanja po osnovu više uplaćenog poreza na dobit (1999. 2000.god)
69.911,35 KM

· sumnjiva i sporna potraživanja




           191.981,20 KM

· potraživanja za date kratkoročne pozajmice



           273.000,00 KM

· potraživanja za avanse date dobavljačima



           460.022,43 KM

· potraživanja za naknadu štete od osiguravajućeg zavoda


38.290,70 KM

Sumnjiva i sporna potraživanja iskazana u iznosu od 191.981,20 KM odnose se na neizvršeni povrat sredstava po uplaćenom depozitu na osnovu Ugovora o zajmu, od 04.06.1998.godine, zaključenog između JVP “ Vodoprivreda BiH “ Sarajevo ( zajmoprimalac ) i I.T.G. Invenstment Trust Gesellschaft, Vaduz ( zajmodavalac ).

Na osnovu uvida u prezentiranu dokumentaciju revizorski tim je konstatovao:

· da je Preduzeće po osnovu navedenog Ugovora za dobivanje privatnog zajma u visini 17 miliona US$, trebalo obezbijediti u skladu sa članom 1. ulaganje vlastitog kapitala u visini od 1,7 miliona US$, a ukoliko se ne realizuje navedeni zajam iz bilo kojih razloga, zajmodavalac je obavezan vratiti deponovana sredstva uz kamatnu stopu od 6% godišnje, 

· navedeni depozit uplaćen je na račun At United Bank of Switzerland, Geneva, od čega je dio sredstava uplaćen sa računa Preduzeća, a dio nedostajućih sredstava obezbijedile su općine Visoko, Tešanj i Vareš, suprotno odredbama člana 1. Ugovora,

· da je Preduzeće u knjigovodstvu evidentiralo samo uplaćeni depozit sa računa Preduzeća,

· zbog nerealizovanog zajma, zajmodavalac je bio obavezan vratiti deponovana sredstva, međutim prema knjigovodstvenoj evidenciji Preduzeća nije izvršen povrat sredstava u iznosu od 191.981,20 KM. 

Revizorskom timu nije prezentirana: Odluka Upravnog odbora, dokumentacija vezana za raspolaganje sredstvima na računu At United Bank of Switzerland, kao i da li su preduzete adekvatne mjere u cilju povrata navedenih potraživanja.

S obzirom na naprijed navedeno revizorski tim nije mogao u potpunosti potvrditi iskazano stanje na računu sumnjivih i spornih potraživanja.

Potraživanja za date kratkoročne pozajmice iskazana su u iznosu od 273.000,00 KM i odnose se na pozajmice:

· Općini Srebrenik, po Ugovoru o zajmu broj 03-1154-1/01 od 25.07.2001.godine i Anexu ugovora broj 03-1154-2/01 od 18.12.2001.godine, na iznos od 73.000,00 sa rokom vraćanja do 30.06.2002.godine,

· GP "Rad" d.o.o. Cazin, po Ugovoru o zajmu broj 03-1067-1/01 od 12.07.2001.godine, na iznos od 200.000,00 KM, sa rokom vraćanja po naplati izvršenih radova na izgradnji vodovodnog sistema u Cazinu. Do momenta revizije sredstva po navedenom zajmu nisu vraćena.

Na osnovu prezentirane dokumentacije revizorski tim je konstatovao, da je direktor Preduzeća u 2001.godini odobravao pozajmice, na osnovu Odluke Upravnog odbora broj 03-427-3/01 od 27.03.2001. godine ( navedena Odluka stavljena van snage 22.03.2002.godine). U skladu sa navedenom Odlukom, direktor Preduzeća može u slučaju da ima raspoloživih i slobodnih sredstava na računu JP, ista plasirati u vidu beskamatnih kratkoročnih pozajmica pravnim licima koja izvršavaju poslove i radove iz sektora voda, s tim da visina sredstava odobrenog zajma u svakom konkretnom slučaju može iznositi do 200.000,00 KM. 

Obzirom da Preduzeće nema vlastitih sredstava i da se u konkretnom slučaju radi o sredstvima vodoprivrednih naknada koje imaju karakter javnih prihoda, Preduzeće je u navedenom slučaju trebalo obezbijediti saglasnost Federalnog ministarstva za poljoprivredu, vodoprivredu i šumarstvo. 

Potraživanja za avanse date dobavljačima se odnose na uplate avansa po osnovu ugovorenih radova koji su predviđeni Planom i Finanasijskim planom Preduzeća. Navedena potraživanja su evidentirana na navedenom kontu 31.12.2001. godine na osnovu ispisa dugovnog salda na analitičkom kontima dobavljača, što je suprotno odredbama Zakona o računovodstvu i računovodstvenim standardima F BiH.

Revizorski tim preporučuje:

· da se izvrši uvid u kompletnu dokumentaciju po pitanju Ugovora o zajmu, zaključenog sa I.T.G. Invenstment Trust Gesellschaft Vaduz i raspolaganju sredstvima depozita na račun At United Bank of Switzerland,

· da se preduzmu adekvatne mjere za povrat dijela sredstava od I.T.G. Invenstment Trust Gesellschaft, po uplaćenom depozitu, 

· da se poduzmu adekvatne mjere za povrat zajma od GP "Rad" d.o.o. Cazin, po Ugovoru o zajmu broj 03-1067-1/01 od 12.07.2001.godine, na iznos od 200.000,00 KM, 
· da se uplaćeni avansi u knjigovodstvu evidentiraju u momentu uplate na odgovarajući propisani konto.

3. 8.  KRATKOROČNE OBAVEZE I RAZGRANIČENJA

Uvidom u bilansne pozicije Bilansa stanja iskazane obaveze na dan 31.12.2001 godine iznose 3,794.698,64 KM i odnose se na:

· Obaveze prema dobavljačima





  402.649,71 KM

· Obaveze prema dobavljačima po osnovu zajedničkog finansiranja

  142.700,00 KM

· Obaveze po porezima na ugovor o djelu i autorski honorar (12/2001)

    11.075,20 KM

· Unaprijed napl. i odgođeni prihodi (višak prihoda nad rashodima u 2001.g.)  3,238.273,73 KM

Obaveze prema dobavljačima najvećim dijelom odnose se na obaveze po osnovu izvršenih radova na: izgradnji vodovodnog sistema “Dalečko vrelo” Novi Travnik (“Bosnaplast d.o.o. Sarajevo 71.818,17 KM); izgradnji dijela glavnog kanalizacionog kolektora u Kaknju ("Trgošped” Kakanj 61.260,60 KM); na izgradnji postrojenja za prečišćavanje otpadnih voda u Srebreniku (“Purac” AB Lund 76.438,22 KM); obavljenju terenskih i labaratorijskih istraživanja kvaliteta vodene akumulacije Snježnica (“Sodaso” Lukavac, 35.250,00 KM): regulaciji korita rijeke Jale u Lukavcu (“Cet bah” d.o.o. Sarajevo 33.151,34 KM i sanacija korita rijeke Lašve ( “Obzor” d.o.o. Vitez 19.701,99 KM) 

Obaveze prema dobavljačima po osnovu zajedničkog finanasiranja odnose se na obaveze po osnovu zajedničkog finansiranja prema Kantonu Sarajevo za izradu prve faze glavnog projekta višenamjenskog vodoprivrednog podsistema Crna rijeka - dio A - brana i akumulacija Crna rijeka u iznosu od 93.700,00 KM i ZE-DO kantonu za rekonstrukciju vodovoda u Tešnju i sanaciju vodovoda općina Doboj Jug u iznosu od 49.000,00 KM.
3. 9.  DUGOROČNI KREDITI I ZAJMOVI

Ukupno iskazane obaveze po osnovu dugoročnih kredita iznose 5,302.365,33 KM i odnose se na:

Obveze po Ugovoru o kreditu za sanaciju komunalne infrastrukture Sektor “ Vodoopskrba, kanalizacija i čvrsti otpad”, br.051-43-1/99, zaključenim između Vlade Federacije BiH koju su zastupali Federalno ministarstvo finansija/financija i Ministarstvo poljoprivrede, vodoprivrede i šumarstva, kao zajmodavac i JP za “ Vodno područje slivova Save” kao zajmoprimac, a iste se odnose na obveze po osnovu kredita Svjetske banke iskorištenog za sanaciju komunalne infrastrukture u sektoru vodoopskrbe, kanalizacije i krutog otpada i iznose 5,244.228,94 KM. Kredit je zaključen sa rokom vraćanja 30 godina uz 8 godina grace perioda i troškove servisiranja od 0,75 % godišnje. U navedenom iznosu obaveza sadržana je otplata u iznosu od 4,543.058,57 KM ( 2,350.263,10 US$ ) i kamata 701.170,37 KM (361.545,93 US$ ). 

Revizorski tim je konstatovao da su obaveze za obračunate kamate po navedenom kreditu u 2001.godini umanjene 2 puta za iznos od 18.726,44 KM ( 8.813,49 US$ ) (drugu ratu kredita), tako da je iskazano knjigovodstveno stanje za navedeni iznos manje od stvarnih obaveza po obračunatim kamatama. 

Obveze po Ugovoru o kreditu za nabavku dva vozila Hyundai Galoper, br.03-1182-1/00 od 12.09.2000.godine zaključenim sa Investicijskom bankom F BiH, sa rokom otplate 10 godina ( grace period 1 godina) i kamatnom stopom 3,5% godišnje. Sredstva su odobrena iz sredstava Kuvajtskog fonda za arapski ekonomski razvoj po kriterijima određenim Sporazumom o zajmu i Komisionim ugovorom, a u cilju finansiranja projekata rekonstrukcije u Bosni i Hercegovini. Stanje kredita na dan 31.12.2001. godine iznosi 58.136,39 KM.

Revizorski tim preporučuje :

· da se izvrši ispravka dva puta knjižene obračunate kamate po drugoj rati kredita u 2001.godini u iznosu od 18.726,44 KM ( 8.813,49 US$ ) po Ugovoru o kreditu za sanaciju komunalne infrastrukture Sektor “ Vodoopskrba, kanalizacija i čvrsti otpad “.

3.10   KAPITAL

U bilansu stanja na dan 31.12.2001.godine iskazan je upisani kapital u iznosu od 2,615.011,31 KM.

Revizorski tim je uvidom u prezentiranu dokumentaciju konstatovao da je Rješenjem o upisu u sudski registar UF/I 2896/98 od 31.12.1998.godine ukupan osnivački kapital Preduzeća iznosio 588.361,00 KM, a da se razlika između upisanog kapitala evidentiranog u knjigovodstvu i kapitala upisanog u sudski registar (osnivački ulog) odnosi na naknadno evidentiran kapital ( koji nije upisan u sudski registar ) po osnovu udjela u “Zavod za vodoprivredu” Sarajevo (1.935.313,00 KM), udijela u Institut za hidrotehniku Građevinskog fakulteta u Sarajevu (48.393,00 KM) i po osnovu ostvarene dobiti.

4. ZAKLJUČAK

Na osnovu izvršene revizije finansijskih/financijskih izvještaja/izvješća za 2001.godinu Javnog poduzeća za “ Vodno područje slivova Save” Sarajevo, revizorski tim preporučuje:

· da Preduzeće u saradnji sa Federalnim ministarstvom za poljoprivredu, vodoprivredu i šumarstvo poduzme aktivnosti kod nadležnih institucija da se definiše status javnog preduzeća za vodno područje, uzimajući u obzir da se isto finansira sredstvima posebnih vodnih naknada koje imaju karakter javnih prihoda i koje se uplaćuju na transakcijski račun, a na osnovu čega bi Preduzeće uskladilo način donošenja Plana i Finansijskog plana, vođenja knjigovodstva i sačinjavanja finansijskih/financijskih izvještaja/izvješća,

· da se u skladu sa članom 168. Zakona o vodama, sredstva za finansiranje vodoprivrede koriste samo za namjene određene ovim zakonom,
· da se u skladu sa članom 162. stav 1. Zakona o vodama i članom 21. Statuta Preduzeća, donese dugoročni i srednjoročni plan JP za “Vodno područje slivova Rijeke Save”, s tim da se zatraži od nadležnih institucija F BiH, da u skladu sa članom 17. Stav 3. i 4. Zakona o vodama donesu dugoročne i srednjoročne planove razvoja vodoprivrede,

· da Upravni odbor i direktor Preduzeća, prilikom raspolaganja sredstvima vodnih naknada postupaju u skladu sa ovlaštenjima datim članom 162. i 163. Zakona o vodama,
· da se donesu, i od strane Upravnog odbora usvoje, pisane procedure u kojima će se regulisati način izrade i rokovi donošenja Plana i Finansijskog plana Preduzeća,

· da se u Planu i Finansijskom planu Preduzeća, planiraju prenešena sredstva iz prethodne godine, iskazana kao unaprijed naplaćeni odloženi prihodi po osnovu posebnih vodnih naknada ( višak prihoda nad rashodima) u ukupnom iznosu,

· da Preduzeće, kontinuirano, u saradnji sa federalnim i kantonalnim vodoprivrednim inspekcijama poduzima aktivnosti u cilju bolje i efikasnije naplate posebnih vodoprivrednih naknada,

· da se prilikom izrade Plana i Finansijskog plana Preduzeća, troškovi stručne službe analitički razrade po grupama izdataka i kao takvi unesu u Plan,

· da Preduzeće donese Pravilnik o računovodstvu i računovodstvenim politikama, u skladu sa Kodeksom računovodstvenih načela i računovodstvenih standarda F BiH i Zakonom o računovodstvu,
· da se u Kontnom planu Preduzeća, preko analitike i subanalitike, razrade konta koja će odgovarati iskazanim pozicijama ( prihodi-novčani primici , rashodi-novčani izdaci ) u Planu i Finansijskom planu Preduzeća,

· da se u skladu sa članom 21. Zakona o računovodstvu, svi rashodi evidentiraju u obračunskom periodu u kojem su i nastali, bez obzira kada je izvršeno plaćanje,

· da se preispita opravdanost zaključenog Ugovora o regulisanju međusobnih odnosa nastalih korištenjem poslovne zgrade “Vodoprivreda BiH” u Sarajevu, broj 03-1180-4/01 od 03.09.2001.godine sa Zavodom za vodoprivredu “ d.d. Sarajevo na iznos od 183.884,50 KM, imajući u vidu da je Preduzeće finansiralo adaptaciju navedenog objekta na osnovu čega je zaključen Ugovoru o utvrđivanju i podjeli prava vlasništva nad poslovnom zgradom “Vodoprivreda BiH” Sarajevo broj 03-115-1/00 od 31.01.2000.godine ( 27,07 % poslovne zgrade Preduzeća) i da na navedeni Ugovor nije data saglasnost Upravnog odbora,

· da se provjeri opravdanost ulaganja sredstava u adaptaciju poslovne zgrade “Vodoprivrede BiH” u iznosu od 1,960.303,08 KM, obzirom da je dio ulaganja u sanaciju poslovne zgrade vršena iz sredstava posebnih vodoprivrednih naknada koje imaju karakter javnih prihoda,

· da se provjeri opravdanost zaključenog sudskog poravnanja, obzirom da su se Ugovorom o utvrđivanju i podjeli vlasništva nad poslovnom zgradom “Vodoprivreda BiH članom 15. ugovorne strane odrekle prava pobijanja istog po bilo kom osnovu i da se u navedenom slučaju radi o povezanim pravnim licima,
· da se izvrši uvid u kompletnu dokumentaciju po pitanju Ugovora o zajmu, zaključenog sa I.T.G. Invenstment Trust Gesellschaft, Vaduz i raspolaganju sredstvima depozita na račun At United Bank of Switzerland,

· da se preduzmu adekvatne mjere za povrat dijela sredstava od I.T.G. Invenstment Trust Gesellschaft, po uplaćenom depozitu,

· da se poduzmu adekvatne mjere za povrat zajma od GP "Rad" d.o.o. Cazin, po Ugovoru o zajmu broj 03-1067-1/01 od 12.07.2001.godine, na iznos od 200.000,00 KM, 
· da se po svim datim stambenim kreditima obezbijede adekvatni instrumenti obezbijeđenja vraćanja kredita,

· da se potraživanja od “Zavoda za vodoprivredu“ u iznosu od 1.422.077,18 KM preknjiže na kratkoročna potraživanja i za naplatu istih preduzmu adekvatne mjere,

· da se uskladi stanje upisanog kapitala iskazano u knjigovodstvu sa stanjem osnivačkog kapitala Preduzeća upisanog u sudski registar,

· da se uplaćeni avansi u knjigovodstvu evidentiraju u momentu uplate na odgovarajući propisani konto,

· da se izvrši ispravka dva puta knjižene obračunate kamate po drugoj rati kredita u 2001.godini u iznosu od 18.726,44 KM ( 8.813,49 US$ ) po Ugovoru o kreditu za sanaciju komunalne infrastrukture Sektor “ Vodoopskrba, kanalizacija i čvrsti otpad “.

KOMENTAR 

U ostavljenom roku, Javno preduzeće za “ Vodno područje slivova rijeke Save” Sarajevo, dopisom br. 03-1574-2/02 od 24.12.2002. godine, pismeno se očitovalo na Izvještaj/Izvješće o izvršenoj reviziji finansijskih/financijskih izvještaja/izvješća Javnog preduzeća za “ Vodno područje slivova rijeke Save” Sarajevo za 2001. godinu i za određen broj nalaza data su dodatna obrazloženja, primjedbe i dostavljena je dokumentacija koja nije prezentirana u toku revizije. 

Revizorski tim je razmotrio data obrazloženja i primjedbe i izvršio uvid u dostavljenu dokumentaciju. Određene primjedbe su prihvaćene na osnovu naknadno dostavljene dokumentacije i inkorporirane u Izvještaj/Izvješće, a dio obrazloženja i primjedbi nije prihvaćen iz slijedećih razloga:

· generalna primjedba, vezano za ulogu Upravnog odbora Preduzeća, nije prihvaćena iz razloga što je revizijski tim u toku revizije imao u vidu nadležnosti i ovlaštenja Upravnog odbora, u skladu sa članom 162. Zakona o vodama, kojima su regulisane iste, po pitanju raspolaganja sredstvima posebnih vodoprivrednih naknada koje imaju karakter javnih prihoda, 

· primjedbe date na nalaz, u vezi dodjele stambenih kredita iz sredstava posebnih vodoprivrednih naknada, su djelimično prihvaćene.

Date primjedbe, sa naknadno dostavljenom dokumentacijom, koje se odnose na visinu dodjeljenih sredstava u 2001.godini, visinu odobrenog ličnog popusta i obezbijeđenje adekvatnih instrumenata vraćanja kredita su djelimično prihvaćene i inkorporirane u Izvještaj/Izvješće.

Ostale primjedbe, u vezi predhodno navedenog, revizorski tim nije prihvatio iz razloga što za iste nisu dati adekvatni dokazi,

· obrazloženje i naknadno dostavljena dokumentacija, data za sudsko poravnanje, oko poslovne zgrade “Vodoprivrede BiH” sa Zavodom za vodoprivredu d.d. Sarajevo i Ugovora o zakupu, revizorski tim je prihvatio samo u dijelu koji se odnosi na dostavljene Zapisnike sa sjednica Upravnog odbora na kojima je raspravljano o ulaganju u sanaciju navedenog objekta i Aneks ugovora o zakupu,

· primjedbe sa dopunskim obrazloženjima, koje se odnose na: iskazano stanje na sumnjivim i spornim potraživanjima, davanje beskamatnih kratkoročnih pozajmica, prenos stalnih sredstava bez naknade i saglasnosti Federalnog ministarstva za poljoprivredu, vodoprivredu i šumarstvo i usklađivanje konta u Kontnom planu sa iskazanim pozicijama u Planu i Finansijskom planu Preduzeća, nisu prihvaćene od strane revizorskog tima, jer Preduzeće nije dalo dodatne relevantne podatke koji bi uticali na već konstatovane nalaze u Izvještaju/Izvješću. 

Vezano za molbu Preduzeća, koja se odnosi na reguliranje načina vođenja knjigovodstva Preduzeća, do rješenja pravnog statusa istog, revizorski tim smatra da se način vođenja knjigovodstva može odrediti samo definisanjem statusa javnog preduzeća za vodna područja, od strane nadležnih federalnih institucija, kao što je navedeno u Izvještaju/Izvješću 

                                                                                          Ovlašteni  revizor         _________________

                                                                                                                                           Munib Ovčina

                                                                                          Ovlašteni  revizor        __________________

                                                                                                                                           Mirsada Janjoš

                                                                                          Mlađi revizor               __________________

                                                                                                                                           Dijana Šutalo

				Ostvareno u 2001.god.

		Izvor sredstava

		2		5

		Prenesena sredstva iz 2000. godine		925,000

		Naknada za  registr.mot. vozila		5,035,547

		Naknada za zaštitu voda		1,389,318

		Naknada  za iskorišt.vodu		3,459,458

		Naknada za izv. mat. iz vodotoka		43,429

		Novčani primici		906,460

		Ostali prihodi		228,916

				Realiziran u 2001.god.

		Naziv troškova

		Redovna djelatnost		1,665,463

		Otplata investic.kredita		1,000,373

		Troškovi preduzeća		1,459,461

		Poslovi vodopriv.razvoja		801,512

		Projektna dokumentacija		690,451

		Radovi		4,394,945

